
Dikjarazzjoni bil-miktub favur il-memorja u r-rikonoxximent ta' Václav Havel, ex-
President taċ-Ċekoslovakkja u tar-Repubblika Ċeka u difensur tad-drittijiet tal-
bniedem

Il-Parlament Ewropew,

– wara li kkunsidra l-Artikolu 123 tar-Regoli ta' Proċedura tiegħu,

A. billi Václav Havel, ex-President tar-Repubblika Ċeka, ħalla din id-dinja fit-18 ta’ 
Diċembru 2011;

B. billi minkejja li kien miżmum il-ħabs għax iddefenda t-twemmin tiegħu f’sitwazzjoni ta’ 
ripressjoni, Havel kompla jagħti l-kontribut tiegħu għall-kawża tal-paċi, l-umanità, il-
libertà u l-ġustizzja;

C. billi tul ħajtu, Havel ħadem madwar id-dinja għad-difiża tad-drittijiet tad-dissidenti u tal-
familji tagħhom u kontra reġimi awtoritarji bħal dawk taċ-Ċina, il-Bjelorussja, l-Iran, il-
Korea ta’ Fuq, Burma u Kuba;

D. billi kien meqjus bħala wieħed mill-ikbar mexxejja demokratiċi tad-dinja, u kien 
rikonoxxut internazzjonalment għall-impenn tiegħu lejn il-prinċipji tad-demokrazija u 
Ewropa magħquda;

1. Jirrikonoxxi lil Havel bħala referenza għall-libertà u d-drittijiet taċ-ċittadini, bħalma 
għamel is-Senat tal-Istati Uniti fit-30 ta’ Jannar 2012;

2. Jiddispjaċih għat-telfa ta’ Havel u jesprimi l-kondoljanzi tiegħu lill-familja Havel u lill-
poplu tar-Repubblika Ċeka;

3. Jinkoraġġixxi, b’tifkira tal-patrimonju ta’ Havel, impenn ulterjuri għas-salvagardja tad-
drittijiet tal-binedem;

4. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kummissjoni, lill-Kunsill u lill-Gvernijiet u l-Parlamenti tal-
Istati Membri.


